
Аннотация. Мақолада умумтаълим мактабларида стол тенниси тугаракларини 

ташкил қилиш ва ушбу спорт турини ривожлантириш тахлил қилинган. 

Калит сўзлар: Дастлабки тайёрлов ва кичик ўсмирлар гуруҳларида,интеллектуал 

салоҳиятини, кўргазмали қуроллардан, фото-кино материаллар. 

ОРГАНИЗАЦИЯ КУРСА НАСТОЛЬНОГО ТЕННИСА CPORT В СРЕДНИХ 

ШКОЛАХ. 

Аннотация. В статье анализируется организация кружков настольного тенниса в 

общеобразовательных школах и развитие этого вида спорта. 

Ключевые слова: В предварительной подготовке и малых группах подростков, их 

интеллектуальный потенциал, наглядные пособия, фотокиноматериалы. 

ORGANIZING CPORT TABLE TENNIS COURSES IN SECONDARY 

SCHOOLS. 

Abstract. The article analyzes the organization of table tennis clubs in secondary schools 

and the development of this sport. 

Keywords: In preliminary preparation and small groups of teenagers, their intellectual 

potential, visual aids, photo-cinematic materials. 

 

Халқнинг жисмоний, интеллектуал салоҳиятини рўёбга чиқариш, бу борада тегишли 

заҳираларини шакллантириш ХХI-асрда тараққиёт ва юксалиш кафолатига айланиб 

бормоқда.  

Бу ҳақиқатни чуқур ва ҳар томонлама идрок этиб, мамлакатимиз Президенти Ислом 

Каримов мустақилликка эришган дастлабки кунларимиздан бошлаб юртимизда соғлом ва 

баркамол авлод тарбиясини давлат сиёсатининг энг муҳим ва устувор йўналишларидан 

бирига айлантириш, бу борада ўзига хос миллий тизим яратиш чора-тадбирларини амалга 

оширди. Ана шу мақсадда истиқлолимизнинг дастлабки йилиданоқ “Соғлом авлод учун” 

халқаро хайрия жамғармаси ташкил этилди, оналар ва болалар саломатлигини 

мустаҳкамлаш, соғлом бола, соғлом насл учун кураш йўлида салмоқли қадамлар қўйилди. 

Биринчи давлат мукофотининг “Соғлом авлод учун” ордени деб аталгани бу 

борадаги интилишлар қанчалик қатъий ва узоқ мақсадларни кўзлаганидан далолат эди.  

Машғулотлар мактабда ўқувчиларнинг ёшини  ҳисобга олган ҳолда ташкил этилиши 

лозим. Машғулотлар оммавий-маданий ва тарбиявий ишларнинг умумий режаси билан мос 

равишда амалга оширилади.  

Гуруҳларда машғулотлар дастур ва мавзуий режа асосида ташкил этилади.  

Дастлабки тайёрлов ва кичик ўсмирлар гуруҳларида ўқув жараёни учта даврга 

бўлинади: тайёргарлик, мусобақалашиш, ўтиш даври. 

Тайёргарлик даври икки босқичга бўлинади:  

биринчи; босқич-умумий тайёргарлик (шуғулланувчиларнинг ҳар томонлама 

жисмоний тайёргарлиги, жисмоний ва иродавий сифатларини тарбиялаш, «Алпомиш» ва 

«Барчиной» тест синовларини топширишга тайёрлаш, техник ва тактик тайёргарлиги);  

иккинчи; босқич-махсус тайёргарлик (стол теннисчилари учун зарур бўлган 

жисмоний сифатни, техник ва тактик тайёргарлигини ривожлантириш, мусобақа олдидан 

тайёргарлик кўриш, кейинчалик стол теннисчиларининг махсус сифатларини 

ривожлантириш, бўлажак мусобақаларга тайёргарлик кўриш, ўйин техникаси ва 

тактикасини такомиллаштириш, жамоалар уйғунлигини яхшилаш). 

Мусобақалашиш даврининг вазифаси: эришилган натижаларни намойиш этиш, 

техника ва тактикани такомиллаштириш, махсус жисмоний тайёргарликни юқори даражага 

кўтариш, мусобақада қатнашиш.  

Ўтиш даврининг вазифаси: умумий жисмоний ва техник тайёргарликка эришилган 

даражасини мустаҳкамлаш, «Алпомиш» ва «Барчиной» тест синовларини топширишга 

тайёрлаш. 

Ушбу дастурнинг ўқув материали барча ёш гуруҳларига мўлжалланган. Дастлабки 

тайёрлов (11-12 ёш) гуруҳида асосий эътибор саломатликни мустаҳкамлашга, ҳар 

томонлама жисмоний ривожлантиришга, ҳаракатлар мослашуви, чаққонлик, эпчиллик, 

эгилувчанлик, тезлик каби сифатларни ривожлантиришга қаратилади. 

 Кичик ўсмирлар (13-14 ёш) гуруҳидаги ёш стол теннисчилар кейинчалик ҳар 

томонлама жисмоний ривожланиш машқларини бажарадилар, «Алпомиш» ва «Барчиной» 

тест синовларини топширишга тайёргарлик кўрадилар ва топширадилар, стол теннисининг 

техника ва тактикаси асосларини эгаллайдилар. Гуруҳ шаҳар, туман биринчилиги учун стол 

тенниси бўйича ўтказиладиган мусобақаларда қатнашадилар. 

Ўсмирлар (15-16 ёш) гуруҳи ҳар томонлама жисмоний тайёргарлик ва 

ривожлантиришни такомиллаштиришни давом эттиради, «Алпомиш» ва «Барчиной» тест 

синовлари бўйича тайёргарлик кўрадилар ва топширадилар. 

Шуғулланувчилар ўйиннинг асосий усулларини, техникасини эгаллашлари керак, 

уни ўйинда қўллай билишади, ўйин тактик тизимлари ва машқ комбинацияларини 

эгаллашади, шаҳар, вилоят ва республика мусобақаларида қатнашишади, ҳакамлик, 

жамоатчи инструкторлик ишларини  ўрганишади. 

Ҳар бир ёш гуруҳи учун назарий машғулотдан алоҳида-алоҳида ўқув материали 

берилган. Уни ўрганиш амалий машғулотни ўтказишга қадар ва ундан кейин 10-15 дақиқа 

давомида суҳбат асосида ўрганилади.  

Суҳбат давомида кўргазмали қуроллардан, фото-кино материаллардан  фойдаланиш 

мумкин. 

Умумий жисмоний тайёргарлик бўйича машғулот жараёнида  болаларга таниш 

бўлган воситалардан  фойдаланилади.  

Айрим машғулотларда умумий жисмоний тайёргарликка алоҳида  вақт ажратиш 

мақсадга мувофиқ бўлади. Машғулотни ўтказиш шароити ва вазифаларидан келиб чиқиб, 

ҳар бир машғулот учун умумий жисмоний тайёргарликнинг ҳажми ва воситаси танланади, 

чунки бошланғич даврда стол тенниси воситаларининг самарадорлиги кам бўлган вақтда 

(икки томонлама ўйинда ва техника бўйича бериладиган машқларда жисмоний юклама кам 

бўлади) машғулотга ажратилган вақтнинг 60-70 фоизи умумий жисмоний тайёргарликни 

ташкил этади. Ёш стол теннисчилари билан ўтказиладиган машғулотларда кўпроқ 

гимнастика, енгил атлетика машқларидан, ҳаракатли ўйин, баскетбол, қўл тўпи 

ўйинларидан фойдаланилади. 

Болаларга стол теннисининг техника ва тактикасини ўргатиш  бевосита махсус 

жисмоний тайёргарлик билан боғлиқ бўлади. Стол теннисини ўргатишнинг бошланғич 

даврида буюмлар билан бажариладиган машқлар муҳим ўрин тутади. Бунда тўлдирма, 

баскетбол, теннис тўплари, арғамчи, резинали амортизаторлар,  гантел, турли-туман махсус 

мосламалар ва ҳоказолардан фойдаланилади. 

Шарчани ўйинга киритишга ва ҳужум зарбасини беришга тайёргарлик машқларида 

1 кг.ли тўлдирма тўплардан фойдаланилади. Гантеллар билан бажариладиган машқлар, 

асосан, 15-16 ёшли ўсмирлар учун мўлжаланган. 14-15 ёшли теннисчилар учун гантелнинг 

оғирлиги 0,5-1 кг., 16 ёшлиларга 1- 3 кг. амортизаторлар билан бажариладиган машқлар 13 

ёшдан бошлаб қўлланилади. Амортизатор сифатида тиббий резинали бинтлардан 

фойдаланилади.  

Ёш теннисчиларга имкон борича ўйин техникасини эгаллаганликларига қараб унга 

боғлиқ бўлган тактик ҳаракатлар ўргатилади. 

Инструкторлик (йўриқчи) амалиёти кичик ва ўсмирлар гуруҳида ўтказилади. 

Инстукторлик малакалари махсус машғулотларда ва ўқув-тренировка машғулотлари 

жараёнида шаклланади. Инструкторлар стол тенниси тўгарагида шуғулланувчиларни сафга 

турғизишни, асосий буйруқларни беришни билишлари, машғулотга тайёргарлик қисми 

учун машқларни танлай олишлари керак. Улар инструкторлик малакаларини ўқитувчи-

мураббийнинг ёрдамчиси  сифатида такомиллаштирадилар.  

Ёш стол теннисчилари ҳакамлик амалиётини ўсмирлик гуруҳи (13-14 ёш)да бошлаб, 

машғулотларда ўта бошлайди. Шуғулланувчилар 15-16 ёшдан бошлаб шаҳар, туман 

биринчилиги мусобақаларида ҳакамлик қилишда қатнашадилар. Улар мусобақа бўйича 

низомларни, ўйин жадвалини тузишни, тўгараклар ичида мусобақани ташкил этиш ва 

ўтказишни ўрганишлари керак. 

Мураббий ҳар бир  ўйин олдидан уни олиб бориш учун кўрсатма бериши керак, 

тамом бўлгандан кейин ўйин муҳокама қилинади. Кўрсатма олдиндан берилиши керак, 

чунки ўйинчилар ўйин режаси тўғрисида ўйлашлари керак. Ўйналган ўйиннинг муҳокама 

ёки таҳлилини машғулотдан олдин ўтказиш тавсия қилинади.  

Стол тенниси тўгарагида  ўқув йили тугагандан кейин жисмоний ва техник 

тайёргарлик  бўйича назорат текшируви ўтказилади.  

